
Kujataani kiffartuussinermut isumaqatigiissutinut tunngatillugu § 37 
naapertorlugu apeqqutip nr. 2024-196-p akineqarnera 

Asasara Mariane 

lnatsisartut Suleriaasianni § 37 naapertorlugu Kujataani kiffartuussinissamut 
isumaqatigiissutit pillugit Naalakkersuisunut apeqquteqarsimavutit. Apeqqutigisatit 
uannut akisassanngortinneqarsimapput. Apeqqutigineqartut tullinnguuttuni 
ataasiakkaarlugit uteqqinneqarput akiortorneqarlutillu . 

Apeqqut 1: Qaqortoq mittarfittaarpat kujataani kiffartuussinissamut 
isumaqatigiissut isumaqatigiissutaasoq naapertorlugu 
nutarterneqartussaavoq, tamatumunnga suliamik Naalakkersuisut 
aallartitsereerpat? 

Akissut: Naalakkersuisut Kalaallit Nunaanni inunnik angallassinerit pillugit 
ingerlaavartumik isummersortarput, matumanilu Kujataani kiffartuussinissamut 
isumaqatigiissutit ilanngullugit eqqarsaatigalugit. Assersuutigineqartutut Aningaasanut 
lnatsimmi 2024-mi Akuersissutigineqartutut kontomi pingaarnermi 72.20.05 1/aasunik 
angal/assinermut tapiissutit, 3,0 mio. kr. angallassinissamut ilassutigineqarput. Ulloq 
manna tikillugu Kujataanut pingaarnertut attuumassuteqartinneqarpoq. 

Kiffartuussinissamut isumaqatigiissutini ilaapput pissutsit arlallit naalakkersuinikkut 
aalajangerneqartut isumaqatigiissutaanik isumaqatiginninniarsinnaatitaasut kiisalu 
aningaasaqarnikkut inatsisitigut tunngaviusut. Taakku saniatigut soqutigisaqaqatigiinnit 
isummat piniarneqassapput, matumani minnerunngitsumik kommunit aammalu taakku 
innuttaasuinit. Taanna lneqarnermut Attaveqaasersuutinullu Naalakkersuisoqarfiup 
pilersaarusiorlugu aallartippaa. lnatsisartuni ataatsimiititaliat susassaqartut soorunami 
peqataatinneqassapput. 

1A) Taamaappat pilersaarutit qanoq ittut pilersaarutaappat? 

Akissut: Apeqqutigineqartumut akissut 1 takuuk. 

Apeqqut 2: Qaqortumi mittarfittaap atulernissaannut pilersaarusiornermi 
Naalakkersuisut Kommune Kujalleq-llu suleqatigiittoqarpa? 

Akissut: lneqarnermut Attaveqaasersuutinullu Naalakkersuisoqarfiup kiisalu politikkikkut 
suliallit nunatta attaveqaasersuutai pillugit ingerlaavartumik kommunit tamakkerlugit 
oqaloqatigiissutigisarpaat, matumanilu Kommune Kujalleq ilaalluni. Taamaalilluni 
Narsarsuuup siunissaa pillugu suleqatigiissitat tamanna pillugu suliaqalereerput kiisalu 
Nuupilummut aqquserniornissat pillugu suliaq aallartereerluni. 

2A) Taamaappat suut suleqatigiissutigineqarpat? 

Akissut: Apeqqutigineqartumut akissut 2 takuuk. 

Apeqqut 3: Naalakkersuisut isumaqarpat kiffartuussinissamut 
isumaqatigiissutissami, sikorsuit akornuaalersillugit, Kujataani qulimiguulinnik 
angallassineq annertunerulersinneqartassasoq? 

Akissut: Maanna kiffartuussinissamut maanna isumaqatigiissutit pillugit misilittakkat 
kiisalu isumaqatigiissusiorfimmi piffissami siunissamut kiffartuussinissamut 
isumaqatigiissutissanut naliginnaasumik isummersorfiupput. 

Apeqqut 4: Narsarsuarmi siunissaannut pilersaarusiorlutik suleqatigiissitap 
suliaasa killiffiinnik Naalakkersuisut saqqummiusisinnaappat? 

Akissut: Naalakkersuisut januar 2024-mi akuersissutigaat suleqatigiissitat sulinerat 
sivitsussallugu, kiisalu suliakkiissut Qaqortumi mittarfiup ammarnissaanut tunngasoq 
suleqatigiissitat innersuussutaat malillugu tikinnissaa. 

Neriuppunga matuma qulaani apeqqutitit akineqarsimassasut. 

lnussiarnersumik lnuulluaqqusillunga 

Hans Peter Poulsen 

